
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે


ચોપાસે શ્યામ આ મ્હોટી દિવાલો દૃઢ છે ઉભી;

કોઠા ને મારકાઓમાં આજે દીપ રહ્યા ઝગી.



રક્તશા લાલ સિંદુરે તોપો આ ગરકાવ છે;

બ્હારના શત્રુ સામે એ મ્હોં ખુલ્લાં વિકરાળ છે.



શત્રુથી દૂર થાવાને શત્રુના જયને સમે -

ભોંયરાં આ દિસે ઊંડાં ઉભા જ્યાં ભીલ સજ્જ છે.



'શું આ સાધન શૌર્યનાં મદદમાં છે લૂંટ માંહીં ઉભાં ?

રે રે ! પ્હાડસમી દિવાલ ! નવ તું પામી પ્રભુની દયા ?

ઓ વીરો ! તમ આ ભૂમિ અસુરથી છે શક્ત જે ઝૂઝવા

તેને આ તમ લૂંટમાં ક્યમ કરી શાન્તિ હશો આપતા ?'



વિચારો ઘોળતું આવા હૈયું યોધ તણું હતું,

કહેવું કિંતુ કાંઈએ તે ના સાર્થક ભાસતું.



આ દ્વાર અન્ય મહીંથી ઉપરે ચડે છે,

ચોરા પરે હમીરનાં નયનો ઠરે છે;

ટાંગ્યાં અનેક અહીં છે હથિયાર જૂનાં

ને કૈંક પાખર અને કવચો ઝુલંતાં.



ભાલા અહીં, ખડ્ગ અનેક ત્યાં છે,

ત્યાં ઢાલ ને ચક્ર તીરો તણાં છે,

જંઝાળ ને નાળ તહીં ટીંગાતી,

ત્યાં તાંસળી શીર્ષ તણી જડેલી.



ત્યાં વાઘના નોર હજુ ધ્રુજે છે,

છે સ્તબ્ધ ત્યાં કૈં રણશૃંગ મ્હોટાં;

કૈં વાવટા રક્ત મહીં ઢળ્યા તે

તેવા જ આંહીં ફરકી રહ્યા છે.



છે સજ્જ શસ્ત્રો હજુ રક્ત પીવા,

જે વેગડાના વડિલે ઉપાડ્યાં;

કૈં યુદ્ધની સર્વ નિશાનીઓ આ

ગાઈ રહી વાત અનેક જૂની.



હમીરજીના મુખમાં નવું કૈં

આ શસ્ત્ર અસ્ત્રો નિરખી રમે છે;






કલાપીનો કેકારવ/૩૬૧

	આ લખાણ Creative Commons Attribution-ShareAlike License હેઠળ ઉપલબ્ધ છે;

